
J( ), a'n telo’tasultipni’k mijua’ji’jk Lnu’k
Sipne’katik ekina’mupni’k
tagawajite’'timk ta’n telo’tasimkek.

Jel kasgimtlnagnipunkek, Lnuey
Residential School tepkisa’lapni’k 150,000

Lnu’k mijua’ji’jk wnki’kuk aq ta’n tleyawit.

Tujiw 1800’s, (Federal) Kaplnu’l, pasik

pe’ wla’sin ta’n tel kina’mujik Lnu’k
mijuwa’ji’jk, wjit ta’n tela’sik aq telsutasik
uwjit kinamatnuo’kuo’ml. Tapu’kl
menueke’tipnl tla’sin Residential School
na jikla’'tnew aq naga’tnew mijua’ji’jk ta’n
tel ewmi’tij Lnuey wikuaq, wnki’kuaq,

aq ta’n tli Lnuita’sit tujiw kuaska’tin ta’n
nekmuk tel mno’ke’tij. Ula telte’tmi’tip
Lnu’k teltlamsitasultijik ewlisuwa’tutis aq
newte’telo’tasultipni’k. Amuj me’eykik
teluwejik “Ne’pate’n Lnuey ta’n mijua’ji’jk
weskunk”. Kiskuk nike’ teliankapitmek

Kaplnu’l aq kejituek mu tepaga’gnuksipnek

aq pukwelk o’pla’sikek aq mu eyknuk Kis
tala’sikn ula usitkamuk nike’.

Kaskimtlnaqgn jel nesiska’q jel ta’pu
(federally supported) kina’matnuo’kuoml
ika’tasikipml msit ula Province pasik

mu taqumkuk, Sikniktuk, ag apitakwit.
Suwel msit newte’ tel ketlamsitasultisni’k.
Anglican, Catholic, Presbyterian kisna
United Churches. Kaplnu’l Kanata

Kisitu’tip ta’n tel kina’muj apje’juanu’k

aq kikaji jikla’lan wikuaq aqg I'nue’kati.
Pukwelkik me wel smuksi’k, mu wel
ekno’tlamijik aq ewli’ka’tijik. Msit mu
tetpaqi amko’tasulti’l ag mu tepaywamijik
wnki’kuaqg. Lnu’k, Inuit, Metis ta’n
teli’sultijik aq ta’n tel tlamsitasit mu
asite’tasikn kina’matnuo’kuo’mk. Eykik
mijua’ji’jk nepu’tipni’k ag mu apaji
I'mita’kipni’k wikuag.

Kaplnu’l nike” nemitu’tij ta’n mu
kelu'ktnuksipnek Lnu’k Residential School
mu tetpaqgo’tasultipni’k aq sewiska’tu’tijek
ta’n Lnu’k ktlamsitmi’tip aq ta’'n teli
Lnui’sultipni’k. Eykik ta’n aknutmi’tip
welo’tasultipni’k aq piluo’tasultijik
nekmuk, ula ta’n aknutmi’tip mu
ankaptasinuk mita ewlo’tasultisni’k aq
kagasmila’lusni’k mijua’ji’jk ta’n mu Kis
apognmasik tepkisa’lut wikmawag.

Ta'n pukwelk koqowey teli o’pla’sikip ta’n
wejiag me’ Kiskuk teliagip Residential
School.

Pekije’k jel eykik Kisite’'tmi’tij aknuktmnew
aq sku’tmnew ta’n telo’tasultipni’k.

Ula apognmakutew wen Kkiska’

aknutk kwlaman apognmatultitaq
melkiknewa’lujik tel Lnuit. Mesko’ltijik mu
eymu’k Kiskuk ta’n nepultipni’k mu kis
tlimuki’k uwjit apiksiktuwan ta’n wejiaqg
Kaplnu’lek Kanata.

Nipniku's 11 2008

Kaplnu’l kejitoq ta’n tel pija’taqgtiki’k
apiksiktuwa’tij mimanjuinu’k na me’ aji
pekije’k wen ila’sitew. Ula wejiag Kaplnu’l
Kanata aq nsit wen Kanata. Ni’n alpukuwi
tmk Ki’'l, uwjit apiksiktuin Lnu’k ta’n
wejita’jik Lnuey Residential School.
Na’tami 80,000 elta’mi’k aq wikmagq

aq mawt ta’n wetagne’wasit, Kaplnu’l
nike’ nemitoq ta’n teli opla’tagitipni’k

ta’n tel jikla’'la’tipni’k mijuwa’ji’jk wikuaq
aq mesko’ltijik uwjit tela’sikek. Kejituek
nike’ mu tepaga’knuk wen ekikla’laj wen
mikjua’ji’jk wikmawagq ta’n melkiknaq ta’n
tel tlamsitasit aq ta’n Kisi’sikek o’pla’sik
ta’'n tele’k, ag mesko’like. Nike’ kejituek,
tepkisa’lut mijua’ji’j wnki’kuk sewiska’tu’'n
ta’n pem kinu’tmut ta’n tlein aq siewa’tn
kogowey Kijitog, aq mesko’ltiek uwjit ula.
Kejituek elt nike” kagaysk ula ewlo’tasimk
aq mu sespite’tasik wen teli alsumut wen
aq mesko’ltiek uwjit ula. Mu pasik ula
kitnmeyuluk mijua’ji’juinek, kitnmeyaskek
mawt ta’n tujiw knijaninek aq jipatmnek
knijink tlipien aq mawt ula mesko’ltiek.
Ta’n te’sik pema’tu’n ta’n wejie’tip, ula
pukwelk wejiaq Kaplnu’l ag Kanata. Mu
eyknuk tami Kanata nike” ap tela’sikn
kutey Lnuey Residential School eka’tasikn.
Maw lukutioq Kis sa’q wjit ta’n wejitaiogip

Ula wejiaq Kaplnu'l Kanata
Kepmite't Stephen Harper

sa’q nike’ ninen ika’lsultiek apognmulnek.
Kaplnu’l Kanata pagsitpi meske’k aqg
etawet apiksiktuksin wejiaq ta’n Lnu’k
Kanata ta’n tel Malsuwa’lupni’k.

Ta’n tujiw Kisita’sin, apiksiktuagn aqg
kwilmn ta’n teli ila’tis ta’n tel ewlita’sin
wejiaq Lnuey Residential School,
Kisita’sultijik ujit Lnuey Residential School
ilsutasikn weja’tikemk Wikumkewiku'’s
19, 2007. Newtipunkekl lukwakn wejiag
ta’n wejita’pni’k, ta’n wetapeksultijik,
kisa’matultijik ta’n iknmaj wen
wanta’suatmn aqg pasik ankaptmn wtawti
ta’n ikana’sik aqg mawlukutinew.

Ta'n tley ilsutasikewey Lnuey

Residential School ta’n kogowey teliaq
aq apiksiktuagn kisa’matulti’tij. Ula
lukwagn iknnmuetoq kelu’k ilsutagn aq
kekina’mujik ta’n wejita’jik Kanata Lnuey
Residential School. Ula wla’sitew mawo’lyj
Lnu’k aq pilue’k wejita’jik Kanata wjit
mawita’new and toga’tnew ta’n kogowey
kejitu’tij wjit Lnuey aq siawa’tnew aq
mlkiknewa’tnew ta’n wetapeksultijik
wikmawagq, ta’n tujiw mlkiknewa’tu’tij
nekmowey na ta’'n tel kelamsitasultijik
mliknewaitew wjit msit wen Kanata.

